
Hariharastutih

ஹரிஹரஸ்துதி:

ஜாஹ்நவீ மூர்த்⁴நி பாதே³ வா கால: கண்டே² வபுஷ்யத² ।
காமாரிம் காமதாதம் வா கஞ்சித்³தே³வம் ப⁴ஜாமஹே ॥ 1॥
கா³ங்க³யாமுநயோகே³ந துல்யம் ஹாரிஹரம் வபு: ।
பாது நாபி⁴க³தம் பத்³மம் யஸ்ய தந்மத்⁴யக³ம் யதா²॥ 2॥
அப³லாட்⁴யவிக்³ரஹஶ்ரீரமர்த்யநதிரக்ஷமாலயோபேத: ।
பஞ்சக்ரமோதி³தமுக:² பாயாத்பரமேஶ்வரோ முஹுரநாதி:³॥ 3॥
பந்நக³தா⁴ரிகராக்³ரோ க³ங்கோ³மாலக்ஷிதோऽங்க³தோ³ऽக்³ரபு⁴ஜ: ।
ஶஶிக²ண்ட³ஶேக²ர உமாபரிக்³ரஹோ முஹுரநாதி³ரவது த்வாம் ॥ 4॥
க³வீஶபத்ரோ நக³ஜார்திஹாரீ குமாரதாத: ஶஶிக²ண்ட³மௌலி: ।
லங்கேஶஸம்பூஜிதபாத³பத்³ம: பாயாத³நாதி:³ பரமேஶ்வரோ வ:॥ 5॥
ஸ்ப²டிகமரகதஶ்ரீஹாரிணோ: ப்ரீதியோகா³த்
தத³வது வபுரேகம் காமகம்ஸத்³விஷோர்வ: ।
ப⁴வதி கி³ரிஸுதாயா:ஸார்த⁴மம்போ⁴தி⁴புத்ர்யா
ஸத்³ரு’ஶமஹஸி கண்டே² யத்ர ஸீமாவிவாத:³॥ 6॥
ஸம்ப்ராப்தம் மகரத்⁴வஜேந மத²நம் த்வத்தோ மத³ர்தே² புரா
தத்³யுக்தம் ப³ஹுமார்க³கா³ம் மம புரோ நிர்லஜ்ஜ வோடு⁴ஸ்தவ ।
தாமேவாநுநயஸ்வ-பா⁴வகுடிலாம் ஹே க்ரு’ஷ்ண கண்ட²க்³ரஹம்
முஞ்சேத்யாஹ ருஷா யமத்³ரிதநயா லக்ஷ்மீஶ்ச பாயாத்ஸ வ:॥ 7॥
யௌ தௌ ஶங்க²கபாலபூ⁴ஷிதகரௌ மாலாஸ்தி²மாலாத⁴ரௌ
தே³வௌ த்³வாரவதீஶ்மஶாநநிலயௌ நாகா³ரிகோ³வாஹநௌ ।
த்³வித்ர்யக்ஷௌ ப³லித³க்ஷயஜ்ஞமத²நௌ ஶ்ரீஶைலஜாவல்லபௌ⁴
பாபம் வோ ஹரதாம் ஸதா³ஹரிஹரௌ ஶ்ரீவத்ஸக³ங்கா³த⁴ரௌ ॥ 8॥
லோலே ப்³ரூஹி கபாலிகாமிநி பிதா கஸ்தே பதி: பாத²ஸாம்
க: ப்ரத்யேதி ஜலாத³பத்யஜநநம் ப்ரத்யேதி ய: ப்ரஸ்தராத் ।

ஹரிஹரஸ்துதி:

இத்த²ம் பர்வதஸிந்து⁴ராஜஸுதயோராகர்ண்ய வாக்சாதுரீம்
ஸம்ஸ்மேரஸ்ய ஹரேர்ஹரஸ்ய ச முதோ³ நிக்⁴நந்து விக்⁴நம் து வ:॥ 9॥
யஸ்மாதா³ஸீத்குமார:குவலயத³லவல்லீலயோவாஹ க³ங்கா³ம்
வாமா யஸ்யாங்க³ஸங்கா³ பிஹிதஜநசயோ யோ க³வீஶத்⁴வஜோऽபி ।
லங்கேஶாத்³யேகநாதோ²ஹிமகரருசிப்⁴ரு’த்³பூ⁴விஶேஷாஶ்ரயோऽஸௌ
வர்ணஸ்யாத்³யஸ்ய லோபாத³பஹரது ஹரி: பாதகம் வ:ஸ்மராரி:॥ 10॥
இதி ஹரிஹரஸ்துதி:ஸமாப்தா ।

